Kafli 5; Félagsleg lagskipting

1.   
Skrifaðu stutta lýsingu á félagslegri lagskiptingu í þínum skóla. 

2.  
Fjallaðu um af hverju erfðastéttakerfi eru dæmigerð fyrir hefðbundin samfélög. Hvað er það við iðnvæðingu sem tortímir erfðastéttakerfum? 

3.  
Farðu á bókasafnið eða Netið og aflaðu þér heimilda um þrælahald og mis​munandi gerðir þess (t.d. þræla á plantekrum Bandaríkjanna, þrælahald nú á dögum, kynlífsþrælkun, þrælahald á víkingaöld....). Skrifaðu stutta lýsingu á einhverju þessara kerfa.

4.  Samkvæmt rannsóknum Davis og Moore þá fær aðstoðarforstjórinn mun hærri laun en kennarinn. Hvaða réttlætingu færa Davis og Moore fyrir þessum mun? Ertu sammála kenningunum?

5.  Nefndu dæmi um að spádómar og kenningar Karl Marx hafi ræst og annað dæmi um að hann hafi reynst sannspár? 

6.   Til eru nokkrar gerðir lagskiptingar. Veldu tvær þeirra og fjallaðu um hvað sé líkt og hvað ólíkt í þeim.

7.
Hver eru helstu einkenni erfðastéttakerfis? En stéttakerfis? 

8.   Hvaða munur er á flokkun Karl Marx og Max Weber á stéttum?

9.
Hvernig getur fólk flust úr einni stöðu yfir í aðra? Hver er munurinn á láréttum og lóðréttum hreyfanleika? Nefndu dæmi út frá eigin reynsluheimi máli þínu til stuðnings.  

10.
Hvaða þættir eru einkum taldir ýta undir erfðastéttakerfið á Indlandi?  

11.
Lýstu stéttskiptingunni á Íslandi. Er hún mikil eða lítil?  Hvernig er fólk flokkað í stéttir á Íslandi?  Myndir þú telja auðvelt að flytjast á milli stétta hér á landi? 

12.
Þegar Sovétríkin urðu til eftir byltinguna 1917 voru menn sannfærðir um að nú væri í fyrsta sinn komið stéttlaust samfélag. En voru Sovétríkin stéttlaust samfélag? Rökstyddu svarið annars vegar út frá kenningum Marx og hins vegar kenningum Webers.

13.
Hvaða þættir eru það einna helst sem styðja og viðhalda félagslega lagskiptum kerfum? Hvernig samræmist félagslega lagskipt kerfi hugmyndum um frelsi og jafnræði? Hvaða skoðun hafði Karl Marx á hlutverki hugmyndafræðinnar í því að viðhalda félagslega lagskiptum kerfum?

14.
Af hverju eru nánast öll samfélög manna félagslega lagskipt?  Gæti hugsast að til væru samfélög sem ekki eru lagskipt? Hvernig væru slík samfélög og hvar væri þau einna helst að finna?

15.
Skrifaðu stutta lýsingu á hugmyndum samvirknikenninga og átakakenninga á félagslegu lagskiptu kerfi.

16.
Allt frá upphafi hefur félagsleg lagskipting verið rannsóknarefni samvirkni​kenninga og átakakenninga, en það er einnig hægt að beita sjónarhorni samskiptakenninga á félagslega lagskiptingu. Í þessu verkefni áttu að skoða ólík hegðunarmynstur eftir stéttum. Notaðu næstu daga til að velta fyrir þér hvort fólk úr ólíkum stéttum hegði sér mismunandi. Flettu í gegnum blöð og tímarit og fylgstu með sjónvarpsþáttum/kvikmyndum þar sem stéttarlegur munur kemur fram. Nefndu síðan nokkur dæmi um ólíkan lífsstíl mismunandi stétta:

	Einkenni stéttar
	Yfirstétt
	Millistétt
	Lágstétt

	Íþróttir


	
	
	

	Borðsiðir, fram​koma á opinberum vettvangi


	
	
	

	Menningarneysla – hverskonar viðburði sækir stéttin helst


	
	
	

	Val á bílum


	
	
	

	Fjölskyldustærð


	
	
	

	Val á gæludýrum


	
	
	

	Annað - hvað?


	
	
	


17.
Ein af helstu röksemdafærslum átakakenninga er að hugmyndafræðin – það er hugsunarháttur ráðandi stétta, réttlæti yfirburðastöðu þeirra í samfélaginu. Ef allir íbúar samfélagsins, hvort sem þeir eru ríkir eða fátækir, trúa að þeir eiginleikar sem þeir ríku og valdamestu hafa séu þeir bestu og eftirsóknarverðustu, þá er sagt að félagslega lagskipta kerfið sé lögmætt. Skoðaðu listann hér að neðan og fylltu viðmiðin sem byggja á eftirfarandi gildismati inn í eyðurnar:

	Einkenni - gildismat
	Viðmið sem tengjast gildismatinu
	Hvernig þjóna viðmiðin og gildin hagsmunum ríkj​andi stétta

	Að ná árangri


	Samkeppni um auð, völd og virðingu
	Auðsöfnun, þeir ríku verða ríkari

	Vinnusiðferði
	Að leggja hart að sér við vinnuna
	Sú vinna sem lægri stéttir leggja af mörkum skapar hagnað og ágóða fyrir þá ríku

	Framfarir


	
	

	Efnahagsleg gæði


	
	

	Jafnrétti 


	
	

	Lýðræði


	
	

	Þjóðernishyggja


	
	


18.   Svaraðu eftirfarandi

A. Eru til einhverjir algildir mælikvarðar fyrir stöðutákn? Búðu til lista yfir helstu mælikvarðana. Ef þú heldur hins vegar að engir algildir mælikvarðar séu til, útskýrðu þá af hverju ekki. 

B.
Veldu tvo ólíka menningarkima og búðu síðan til lista yfir mælikvarða á stöðutákni sem gilda eingöngu meðal einstaklinga sem tilheyra ákveðnum menningarkimum. Berðu listana síðan saman (hvað er líkt og hvað ólíkt).

C.
Hvaða tengsl eru á milli stéttar og stöðutákna.

19.  
Þér er falið að rannsaka hegðun og lifnaðarhætti þeirra ríkustu í samfélaginu. Hvernig myndir þú bera þig að við rannsóknina (rannsóknaraðferð). Hvaða erfiðleikum myndir þú að öllum líkindum lenda í við öflun upplýsinga?

20. 
Að hvaða leyti ertu sammála fullyrðingunni: ,,Fyrst ekki tókst að útrýma yfirstéttinni með marxískri byltingu á 19. öld,  þá er hún hinn eini sanni sigur​vegari stéttabaráttunnar.” 

21. 
Ertu sammála fullyrðingunni: ,,Slagorðið ,,öreigar allra landa” hefur misst gildi sitt í hugum fólks, það höfðar ekki lengur til okkar.”

22.
Væri hægt með einhverjum rökum að halda því fram að það ætti að flokka konur sem eina stétt? Passar þessi hugmynd við einhverja félagsfræðikenningu?

23.
Rifjaðu upp meginkenningarnar þrjár úr félagsfræði og notaðu þær til að taka afstöðu til eftirfarandi fullyrðingar: Það á að borga konum (körlum) laun fyrir heimilisstörf. 

24.
Hvernig passa hugmyndir um feðraveldi á Íslandi við reynslu þína? 

25.
Þrátt fyrir ótal hrakspár um fall kapítalismans er hann ennþá ríkjandi, bæði stjórnmálalega og efnahagslega í flestum vestrænum ríkjum.  Hvaða er það við kapítalískt kerfi (einkenni) sem gera hann svo aðlaðandi og lífseigan sem raun ber vitni?

